
Tanrı, hәr şey agahdırsa,
Könül sәndәn nә gizlәdir?

Hәr gün bir az boy atıram,
Baş qoyuram buludlara.
Bu sirrlәrin işığında
Kәsişmә nöqtәsi hara?

Ömür, bir qaynama, dayan,
Gödәlibdi onsuz ipin.
Vәfasız demәrәm sәnә,
Tapdığım yerlәrdә itim.

Elza DƏNİZ NUR 

Bu payız da mәn deyәn payız olmadı,
Yarpaqlar saralsa da.
Bu payız da boş qalan yerin dolmadı...
Gözlәrim boşalsa da...

***

Qaya daşdan qorxmaz, 
Kәsәk torpaqdan..

***

Hamının olduğu yerdә 
Heç kimi tapmamaq varmış...

***

Sәhәr hamı üçün açılır, 
Amma hәr kәsin pәncәrәsindәn
Bahar bahar kimi görünmәz ki,..

***
Sözün kәsәri
Kimini kәsәr, 
Kimini biçәr,
Kimini dә keçәrmiş....

***

Ağlama! 
Heç kim sәnin göz yaşını silә bilәcәk 
Qәdәr günahsız deyil insan!

***

Sәni görmürlәrsә 
Sәn görünmәz deyilsәn, onlar kordur...

***
Ürәk insanı sevә bilәcәk qәdәr,
İnsan ürәyi öldürә bilәcәk qәdәr sevir...

***

Allah, әn acı hekayәni belә zövqlә oynadım,
Sәn yazmışsan sorğusu olmaz...
Zövqlә...

***

Köhnәlәn nә varsa, yenidәn doğulanda
Ona sәnsizlik deyirәm....

***
Özün dәrk etmәdiyin cümlәni qurma.
Dәrk edәrsәn, üzünә durar...

***

Elә sәn gedәn gün cümlәmi tamamladım 
Getdi vә bitdi...

***

Cibindә hәmişә nәsә olsun ki, 
Tapanda sevinәsәn...

***
Elә hәsrәtlәr var ki, 
Onlar özlәri belә sevgidir...
Elә sevgilәr var ki,
Özlәri belә hәsrәtdir
Nәfәs almaq yaşamaq olmadığı kimi...

***

Bәzәn hәr şey gözlәrimdә Sәn olur 
Hәr qәfil hәnirә sәsә qaçıram.
Bәzәn dә hәsrәtinin qoluna girib
Sәn gedәn yollara bәzәk taxıram...

***

Sәni hәyata bәnzәtdim, 
Nәfәs kimi gәldin,
Nәfәs kimi getdin...

***

Bir gün pula 
Bir gün qula
Bir gün suala dönәn ümidlәr bitәr torpaqdan
İnsanlar әkildikcә...

***

Qış baharı üşüdür ki, 
Qorxsun, geciksin. 
Bahar susar, qışı ovudar...
Әriyәndә incimәsin...

***

O qәdәr çiçәyin, gülün içindә 
Qanqalı sevmәkdir әsil mәhәbbәt...

***

Kәdәr öz özündәn yaranmayıb ki, 
Onu әn gözәl sevgilәr doğurub...
Var olaraq yox olanlar
Yox olaraq var olanlar uydurub....

***

Kiminin әli 
Kiminin ayağı 
Kiminin ürәyi yoxdur deyә...
Bir az gecikirik...
Amma gәlәcәyik...

***

Onu da unudanlar olub, 
Onu da aldadanlar olub.

Kimi?
Tәnhalığı...

***

Kitabların yükü söz deyil, 
İnsan ömrüdür...

***

Gecә toxudugun hәsrәt 
Sәhәr şәfәqlәri ilә sökülür...

***

Әmin olmadığınız sevgini etiraf elәmәyin, 
Çünki qarşı tәrәfin doğrudan da köksündә ürәk

ola bilәr...

***

Bilirsiz torpaq nәdir? 
Torpaq ovcuna sığan kiçiçik bir Vәtәndir...

Qәbәlә 

